“Сабантуй”лы балачак.


Республикабызда балалар һәм яшүсмерләр өчен чыгып килә торган “Сабантуй” газетасы белән гимназиябез арасында урнашкан дуслыкка күпләр көнләшерлек.  
Гимназиябез “Шәвәлиле”,Алишлы, күркәм бизәнешле, матур иҗади традицияләргә бай,  саллы авторлары белән дан тоткан бу балалар газетасын халык арасында армый-талмый  пропагандалый, “Сабантуй” гимназиябезнең  талантлы балалары өчен кулай иҗат мәйданы булып тора. Бу күпъеллык дуслык  мәйданында берничә буын укучы бала үзенең көчен, рухын һәм талантын сынап өлгерде. 
Дистә еллар барган дуслыкның нәтиҗәсе булып, “Сабантуй” газетасы белән хезмәттәшлек программасы” төзелде. Дәресләрдә, класстан тыш чараларда шушы программаны тормышка ашыру юнәлешендә эшли башладым. Бу программаның 3 нче бүлеге “Гимназия-редакция дуслыгы” дип атала. Шуңа күрә, укучыларыбыз өчен ,редакция хезмәткәрләре, журналистлар, шагыйрьләр, күренекле кешеләр белән очрашуларны еш үткәрәбез. Гимназиябез укучылары, шагыйрьләребез Р.Валиева, Э.Шарифуллина, Й.Шәрәпова, Р.Миңнуллин, Р.Валеев, Г.Гыйльманов, Р.Корбан, Л.Лероннарның иҗатлары белән якыннан таныш. 

Гимназиябездә матур, дөрес итеп туган телебездә сөйләшүче, татар халкының тарихын, гореф-гадәтләрен белә торган, акыллы, тыйнак, татар әдәбиятын, сәнгатен мәданиятен яратучы, милли җанлы шәхесләр тәрбияләнә. Бу шәхесләрне үстерүдә “Сабантуй” газетасы башкарган  гаять зур тәрбияви эшенең дә нәтиҗәсе бар дип беләм мин. 
“Сабантуй” газетасы материаллары кулланып үткәрелгән дәресләрдән күренешләр.
